

Ақмола облысының білім саласындағы бақылау департаментінің басшысы Ерлан Слямбенкович Абельдиновтың Шортанды ауданына жұмыс сапарымен келіп-кетуі жөніндегі ақпарат.
[bookmark: _GoBack]
2017 жылдың 12-ші сәуірінде  Қазақстан Республикасының Білім және ғылым министрлігінің Білім және ғылым саласындағы бақылау комитеті Ақмола облысының білім саласындағы бақылау департаментінің басшысы Ерлан Слямбенкович Абельдиновтың қатысуымен Шортанды аудандық білім беру бөліміне қарасты білім беру ұйымдары объектілеріне келіп кету  іс –шаралары ұйымдастырылды.
Бағдарлама бойынша Ерлан Слямбекович Шортанды аудандық білім беру бөлімі қызметкерлерімен кездесіп, сонымен қатар Институт, Шортанды № 1, №2, Шортанды № 3 орта мектептерін, сонымен қатар Мықтыкөл бастауыш мектебі,  «Ақбота» және «Балдәурен» бала-бақшаларын көріп шықты. 
Білім беру мекемелерінің басшыларымен кездесіп, білім сапасын арттырудағы құзіреттілікке тоқтап,  оқушылардың білім сапасын арттыру жолдары мен педагогтар  және білім беру мекемелері басшыларының атқарар рөліне назар аударды.  
	Елбасы Н. Ә. Назарбаевтың  ұрпақ тәрбиесіне басымдық беретін «Қазақстанның үшінші жаңғыруы: жаһандық бәсекеге қабілеттілік» атты халыққа Жолдауында ел экономикасын өркендетіп қана қоймай, білімді дамыту,  алға қойған парасатты экономикаға қызмет ететін адами капиталдың жаңа сипаты ХХІ ғасырдағы қоғам дамуынан туындап отырған сұраныстарға тікелей байланысты екендігін, сонымен қатар, халықаралық деңгейде бәсекелесетін, өмірге белсенді көзқарас пен жоғары білікті және жеке тұлғаны тәрбиелеу, мектеп қабырғасынан бастап оқушыларды ғылыми зерттеу және тәжірибелік қызметке қатыстыру, қазақстандық және әлемдік білім жүйесінің таңдаулысына сәйкес жалпы орта білімнің инновациялық моделін құру заманауи білім берудегі обьективтік қажеттілік екенін ескертіп, ҰБТ және білім сапасына бақылау жасау жүйесі - оқу жетістіктерін сырттай бағалау  нәтижелеріне тоқталып өтті.
Сонымен қатар, жаңа заманға сай адами ресурстарды білім беру жүйесі даярлайтынын ескерсек, ол ең алдымен, төмендегі сұраныстарды қанағаттандыруы қажет деп, оқушылардың білім сапасы бала-бақша  мен бастауыш сынып бағдарламысынан басталып, білім беруді сапалы дамыту мәселелері тек әлеуметтік қана емес, елдің экономикалық та дамуының негізі ретінде, білім беру жүйесінің ең маңызды да күрделі сатысы – бастауыш сынып, сондықтан бастауыш сыныптарда білім сапасын көтеру  - білімнің басты негізі болып табылатынын айтты.




